
(ஶ்ரீஹயக்³ரீவ மூலமந்த்ரஸ்துதி:)
அஸ்ய கல்பம் ப்ரவக்ஷ்யாமி ஹயக்³ரீவஸ்ய பஞ்ஜரம் ।
யஸ்ய விஜ்ஞாநமாத்ரேண வாணீ க³ங்கே³வ நி:ஸரேத் ॥ 1॥
ஶுத்³த⁴ஸ்ப²டிகஸங்காஶம் துஷாராசலஸந்நிப⁴ம் ।
ஶ்வேதபர்வதஸங்காஶசந்த்³ரமண்ட³லமத்⁴யக³ம் ॥ 2॥
சதுர்பு⁴ஜமுதா³ராங்க³ம் புண்ட³ரீகாயதேக்ஷணம் ।
ஶங்க²சக்ரத⁴ரம் தே³வம் கிரீடமகுடோஜ்ஜ்வலம் ॥ 3॥
கௌஸ்துபோ⁴த்³பா⁴ஸிதோரஸ்கம் வநமாலாவிராஜிதம் ।
பீதாம்ப³ரத⁴ரம் தே³வம் ஶ்ரீவத்ஸாங்கிதவக்ஷஸம் ॥ 4॥
முக்²யஹஸ்தத்³வயேநைவ ஜ்ஞாநமுத்³ராக்ஷபுஸ்தகம் ।
தா⁴ரயந்தம் ஹயக்³ரீவம் த்⁴யாயேதி³ஷ்டார்த²ஸித்³த⁴யே ॥ 5॥
(நமஸ்துப்⁴யம் ஜக³ந்நாத²!லக்ஷ்மீகாந்த! பராத்பர!।
நமோவாசம் புரஶ்சக்ரே வித்³யாராஜாய விஷ்ணவே॥)

ஓங்காராத்³கீ³த²ரூபாய ரு’க்³யஜுஸ்ஸாமமூர்தயே ।
நமோऽஸ்து தே³வதே³வாய வாஞ்சி²தார்த²ப்ரதா³யிநே ॥ 6॥
அஜ்ஞாநதிமிரம் சி²ந்தி⁴ ஜ்ஞாநம் சாஶு ப்ரயச்ச² மே ।
தே³ஹி மே தே³வதே³வேஶ ஹயஶீர்ஷ நமோऽஸ்து தே ॥ 7॥
பூ⁴தப்ரேதபிஶாசாதீ³ந் சி²ந்தி⁴ தே³வ ஜநார்த³ந ।
ஜ்வராதீ³ந்நிகி²லாந் ரோகா³ந் நாஶயாऽऽஶு ரமாபதே ॥ 8॥
தா³ரித்³ர்யம் ஸகலம் சி²ந்தி⁴ குரு ஸௌபா⁴க்³யபா⁴ஜநம் ।
ஶத்ரூந்நாஶய மே தே³வ ஹயஶீர்ஷ நமோऽஸ்து தே ॥ 9॥
மேதா⁴ம் ப்ரஜ்ஞாம் ப³லம் வித்³யாம் ஸம்பத³ம் புத்ரபௌத்ரகம் ।
தே³ஹி மே தே³வதே³வேஶ ஹயஶீர்ஷ நமோऽஸ்து தே ॥ 10॥

கார்கோடகமுகா²ந்ஸர்பாந் விஷாதீ³ந்விலயம் நய ।
அம்ரு’தம் குரு மே தே³வ ஹயஶீர்ஷ நமோऽஸ்துதே ॥ 11॥
ஸ்த்ரீவஶ்யம் ஜநவஶ்யம் ச ராஜவஶ்யம் பராத்பரம் ।
குரு தே³வாங்க³நாவ்ரு’ந்த³ஸேவ்யமாநபதா³ம்பு³ஜ ॥ 12

ஹம்ஸாயபரமேஶாயசந்த்³ரமண்ட³லவாஸிநே ।
நமோ ஹயோத்தமாங்கா³ய வாஞ்சி²தார்த²ப்ரதா³யிநே ॥ 13॥
ரு’க்³யஜுஸ்ஸாமரூபாய ரு’தாய மஹதே நம: ।
ரு’க்ஷேஶபி³ந்து³மத்⁴யஸ்த²ராஜீவாஸநபா⁴ஜிநே ॥ 14॥
வேத³வேதா³ந்தவேத்³யாய வேதா³ஹரணகர்மணே ।
ஸத்த்வாஸத்த்வமஹாமோஹபே⁴தி³நே ப்³ரஹ்மணே நம:॥ 15॥
ப்ரஜ்ஞாநதா³யிநே நித்யம் ப⁴ஜதாம் பா⁴விதாத்மநாம் ।
ப்ரணவோத்³கீ³த²வபுஷே ப்ரணதிம் ப்ரதிபாத³யே ॥ 16॥
மந்தா³ரகுந்த³ஸ்ப²டிகமஹநீயோருவர்சஸே ।
மநீஷாப்ரத³தே³வாய மஹாஶ்வஶிரஸே நம:॥ 17॥
இதித்³வாத³ஶமந்த்ரேண நமஸ்குர்யாஜ்ஜநார்த³நம் ।
ப்ராத:ப்ரஸந்நவத³நம் பூர்வாசார்யாபி⁴வந்தி³தம் ॥ 18॥
(ப்ராசீ ஸந்த்⁴யா காசித³ந்தர்நிஶாயா:
ப்ரஜ்ஞாத்³ரு’ஷ்டே ரஞ்ஜநஶ்ரீரபூர்வா ।
வக்த்ரீ வேதா³ந்பா⁴து மே வாஜிவக்த்ரா
வாகீ³ஶாக்²யா வாஸுதே³வஸ்ய மூர்தி:॥
நிர்மலஜ்ஞாநஸந்தோ³ஹம் த்⁴வாந்தத்⁴வம்ஸநகர்மட²ம் ।
நமாமி துரக³க்³ரீவம் ஹரிம் ஸாரஸ்வதப்ரத³ம் ॥)

இதி ஹய்க்³ரீவபஞ்ஜரம் 1ஸம்பூர்ணம் ।

